
  
  

राजस्थान बजट 2023-24

चर्चा में क्यों?
10 फरवरी, 2023 को राजस्थान के मुख्यमंत्री ने राज्य की विधानसभा में राजस्थान बजट 2023-24 प्रस्तुत किया।

प्रमुख बिंदु
राजस्थान बजट 2023-24 के प्रमुख बिंदु निम्नलिखित है-

2023-24 के बजट अनुमानों में 2 लाख 33 हज़ार 988 करोड़ 1 लाख रुपए की राजस्व प्राप्तियाँ अनुमानित है।
वर्ष 2023-24 के बजट अनुमानों में 2 लाख 58 हज़ार 883 करोड़ 68 लाख रुपए की राजस्व व्यय अनुमानित है।
वर्ष 2023-24 के बजट अनुमानों में राजस्व घाटा 24 हज़ार 895 करोड़ 67 लाख रुपए अनुमानित है।
वर्ष 2023-24 का राजकोषीय घाटा 62 हज़ार 771 करोड़ 92 लाख जो GSDP का 98 प्रतिशत अनुमानित है।
इस बजट में 19 हज़ार करोड़ रुपए से अधिक का ‘महंगाई राहत पैकेज’ की घोषणा की गई है।
मुख्यमंत्री नि:शुल्क बिजली योजना में 100 यूनिट प्रतिमाह तक बिजली का उपभोग करने वाले उपभोक्ताओं को नि:शुल्क बिजली देने की
घोषणा की गई है।
मुख्यमंत्री चिरंजीवी स्वास्थ्य बीमा योजना में प्रति परिवार बीमा राशि बढ़ाकर 25 लाख रुपए करने की घोषणा की गई है।
मुख्यमंत्री चिरंजीवी दुर्घटना बीमा योजना में परिवार की दुर्घटना बीमा राशि 10 लाख रुपए करने की घोषणा की।
मनरेगा एवं इंदिरा गांधी शहरी रोज़गार गारंटी योजना में 125 दिवस प्रतिवर्ष की रोज़गार गारंटी देने की घोषणा की है।
सामाजिक सुरक्षा पेंशनरों को न्यूनतम एक हज़ार रुपए प्रतिमाह पेंशन, हर वर्ष 15 प्रतिशत स्वत: वृद्धि करने की घोषणा की।
गिग वर्कर्स कल्याण बोर्ड की स्थापना एवं 200 करोड़ रुपए का गिग वर्कर्स कल्याण और विकास फंड की घोषणा की।
‘प्रियदर्शिनी डे-केयर सेंटर योजना’के तहत कामकाजी महिलाओं के शिशुओं की देखभाल, 500 डे-केयर सेंटर्स खोलने की घोषणा की।
बाड़मेर में एक हज़ार 100 मेगावाट का लिग्नाइट आधारित पॉवर प्लांट लगभग 7 हज़ार 700 करोड़ रुपए की लागत से स्थापित करने की
घोषणा की।
राजस्थान को ‘हरित प्रदेश’बनाने के लिये राजस्थान ग्रीनिंग एवं रिब्लिडिंग मिशन शुरू करने की घोषणा की।
प्रत्येक ज़िले में एक-एक लव-कुश वाटिका खोलने की घोषणा की।
100 करोड़ रुपए राशि का लोक कलाकार कल्याण कोष का गठन व मुख्यमंत्री लोक कलाकर प्रोत्साहन योजना प्रारंभ करने की घोषणा
की।
कृषक कल्याण कोष की राशि को 5 हज़ार करोड़ रुपए से बढ़ाकर 7 हज़ार करोड़ रुपए किया।
जयपुर एवं जोधपुर में 100 करेाड़ रुपए की लागत से जैविक प्रोडक्ट्स स्थापित करने की घोषणा की।
सिरोही में अंजीर का सेंटर ऑफ एक्सीलेंस स्थापित करने की घोषणा की।
टोंक में सेंटर ऑफ एक्सीलेंस फोर एपीकल्चर स्थापित किया जाएगा।
2 हज़ार यूनिट प्रतिमाह तक उपयोग करने वाले समस्त 11 लाख से अधिक किसानों को नि:शुल्क बिजली देने की घोषणा की।
जयपुर में सेंटर ऑफ एक्सीलेंस इन पंचकर्मा स्थापित करने की घोषणा की।

